
Balakrishnena Janebhyah Nijamantrapradanam

பா³லக்ரு’ஷ்ணேந ஜநேப்⁴ய: நிஜமந்த்ரப்ரதா³நம்

“ௐ நம:ஶ்ரீக்ரு’ஷ்ணநாராயணாய பதயே ஸ்வாஹா” ।
இதிமந்த்ரம் த³தௌ³ஸர்வேப்⁴யஶ்ச ஸர்வாப்⁴ய இத்யபி ॥ 89॥
“ஶரணம் ஶ்ரீக்ரு’ஷ்ணநாராயணோऽஸ்து மம ஸர்வதா³” ।
இத்யேவம் ஶரணம் த³தௌ³ஸர்வேப்⁴ய ஏவ ஸ:॥ 90॥
“காலமாயாபாபகர்மஶத்ருயாம்யகுஹ்ரு’த்³ப⁴யாத் ।
ஶூலமீநத்⁴வஜத⁴நுஶ்சக்ரஸ்வஸ்திகவாநவ”॥ 91॥
இத்யேவம் ரக்ஷணமந்த்ரம் ஜநேப்⁴ய: ப்ரத³தௌ³ ததா³ ।
“ப்³ரஹ்மாऽஹம் ஶ்ரீக்ரு’ஷ்ணநாராயணப⁴க்தோऽஸ்மி ஶாஶ்வத:॥ 92॥
அநாதி³ஶ்ரீக்ரு’ஷ்ணாநாராயண:ஸ்வாமீ பதிஶ்ச மே” ।
இத்யேவம் வை ப்³ரஹ்மபா⁴வமநும் த³தௌ³ ச வை ஹரி:॥ 93॥
“பா³லக்ரு’ஷ்ண: பரப்³ரஹ்ம மம வை ஶாஶ்வத: பதி: ।
பிதா ப³ந்து:⁴ ஸுஹ்ரு’ந்மித்ரம் ரக்ஷக: பாலகோऽஸ்து ஸ:”॥ 94॥
ஆத்மநிவேத³நமந்த்ரம் த³தா³வேவ ஹரி:ஸ்வயம் ।
“ௐ நம:ஶ்ரீக்ரு’ஷ்ணநாராயணாய ஸ்வாமிநே நம:”॥ 95॥
இத்யேவம் ஶ்ராவயாமாஸ நமஸ்காரார்சநம் தத: ।
“ஶ்ரீஶ்ரீக்ரு’ஷ்ணஸ்ய ப⁴க்தோஹம் ஶ்ரீஹரி: ஶரணம் மம”॥ 96॥
“ஶ்ரீக்ரு’ஷ்ணவல்லபே⁴ஶோऽயம் ஶ்ரீஸ்வாமீ ஶரணம் மம” ।
“ஶ்ரீக்ரு’ஷ்ணவல்லப⁴ஸ்வாமீ ஶ்ரீஹரி: ஶரணம் மம”॥ 97॥
இத்யேவம் நிஜமந்த்ராँஶ்ச ப்ரத³தௌ³ ப⁴க³வாந் ஸ்வயம் ।
அத² ப்ரஜா ஹரிம் நத்வா பூஜயாமாஸுராத³ராத் ॥ 98॥
இதிஶ்ரீலக்ஷ்மீநாராயணீயஸம்ஹிதா ।க²ண்ட³ 2।அத்⁴யாய 219-அத்⁴யாயாந்தர்க³தம்
பா³லக்ரு’ஷ்ணேந ஜநேப்⁴ய: நிஜமந்த்ரப்ரதா³நம் ।
லக்ஷ்மீநாராயணீயஸம்ஹிதா । க²ண்ட³ 2। அத்⁴யாய 219/89-98॥

